
GIPUZKOA G• Ulia

Ulia mendia, Ategorrieta eta Gros auzoen gainean koka-
tua, Donostiako mendi sinbolikoetako bat da. Itsasoari begi-
ra dagoen guneak orografia malkartsua du oso, eta bertako 
talaiatik itsasoaren indar gogorraren eraginpean dauden 
itsaslabar bertikal aldapatsuek, muturrek eta badiek osatu-
tako paisaia ikusgarriaz goza daiteke.

Egoera zail horrretan gazitasunari eta etengabeko hai-

zeari egokitu zaizkien landare–komunitate batzuk bizi dira. 
Eremu honetan, gainera, itsasoko hegaztien koloniak daude; 
besteak beste, bereziki interesagarriak dira ekaitz–txoria eta 
belatz handia.

Etengabeko suteek eta eremu honetan isurtzen duen 
Urumea ibaiko hodi biltzaileak eragin handia dute inguru 
eder honetan.

FIGURA ETA NEURRI BABESLEAK

• IKT (Interes Komunitarioko Tokiak).

 LANERAKO GAIAK

• Itsaslabarren jatorri geologikoa: abrasio–plataformaren kontzeptua.

• Paisaiaren interpretazioa: itsaslabarrak, itsasoa, hiri–ingurunea.

• Uraren eta itsasoaren zikloa: ur gezak eta ur gaziak, olatuen eraketa, mareak.

• Armeria euskadiensis: euskal kostaldeko endemismo arraroa.

• Itsasoko hegaztiak: behaketa zuzena (morfologia, elikadura, azturak, etab.).

• Itsas ingurunea: ozeanoak eta kostaldeak jasandako eraginak, ondorioak, izan daitezkeen irtenbideak.

• Gune honek jasandako eraginak: isuriak eta suteak. Ekosistema leheneratzeko proposamenak.

• Uliako tranbia eta teleferiko turistikoa: Donostiako lehen turistak.

• Kultura–ondarea: baleontzien talaiaren hondakinak, haize–errota, gotorleku militarrak.

• Familia bakarreko arkitektura: estilo erromantiko eta neoeuskalduneko txaleta.

